
Guijtz Ganid Nani Bacuaa
Pedr

Pedr cacuaa guijtz loj reni rililajz ni nare'ch

1 Nara Pedr, te apost Xten Jesucrist, cacuaa gui-
jtzre loj renani agule Dios gac rexpejnni nani rbéjz
si'c benzijt lo reguedx Ponto, Galacia, Capadocia,
Asia, ndjza Bitinia. 2 Xtadnu Dios gule la'tu galooli
bencheeni niguii, aguleni la'tu par lagajc laani te
gun Sprit Dxan xtenni Xtzuunni nen lastootu te
gusoobtu xtidx Jesucrist te jia lastootu con xtiejn
Jesucrist. Rniaba lo Dios gacndduxhruni la'tu, gus-
cuecdxini lastootu lo guiraliiti.

Te ydlnabajn ni cabddiznu

3 Colguilid'p xpala'n Dios ni najc Xtad Jesucrist,
Dios nani xcuent xcdlrulaslazduxhni bejnni gojpnu
te yalnabancoob sa'csi baspansacni Jesucrist loj re-
bengut. Sa'csi rajpnu yalnabancoob, ni'c nadippac
lajznu. 4 Ni'cni laani suniidxni te yélrusalajz ni
di nitloj, ni di xhin, ni di jiuii si'c riuiil rebal-
ajg. Yalrusalajzga aguluchedzu'tzni xhaguibaa par
la'tu, > nani cayapdzu'tz xcdlmilaagwr xten Dios
sa'csi rililajztu xtiidxni, te guluii Dios guira'ti ni
rajpni par la'tu, ni arapcheeni te guluiinireni lojtu
che luux guedxliujre.

6 Ni'cni rbalazduxhtu, mase nanab tedtu balti
trabajw gaie'si dxej lo guedxliujre, 7 te guzen xho
rililajztu. Xcalrililajztu sajcru lo oor nani rnitloj,
niluxh xcélrililajztu di nitloj, mase tedni lo gui-
boo, ni'cni sinii Dios didxsa'c, didxro, silid'pni

xpala'ntu che guibisac Jesucrist lo guedxliujre
guideb xcdlmilaagwrni, néjza xcalrdimbicha'ni.

8 Mase gajdtu fii lojni, sanélajztuni. Mase ditu
fii lojni naj, ahuililajztu xtiidxni, rbalazduxhtu
guideb yélrbalajz ni rut rajcdi rusule’, sa'ni yu'
xhaguibaatis, 9 sa'csi xcdlrililajztu suslaa xaimtu lo
dojl, sica'tu yalnabajn par tejpas.

10, uxh xcuent ydlruslaa dojlre, rebejn nani gunii
xtidx Dios agujc xchero, laareni abasulexgaareni
xcuent xcdlracndj Diosre nani siddd lojtu. Luxh
bisiedduxhreni, gunabdiidxzareni, 11 te rlajzreni
gacbeereni chu bejn o gucpac gac nani cagusa't
Sprit xten Crist ni yu' nen lastooreni che gunix-
gaani xho nungéjl ted Jesucrist trabajw, dxejcru
xcasacni yalrnibee. 12 Baluii Dios lojreni, di redi-
idxga soob nen redxej ni nabajnreni, alga par la'tu
najc rediidxga. Naj agunii rebejn ni rusule’ xtidx
Dios rediidxga lojtu. Abasule'reni xtidx Jesucrist
sa'csi xhaguibaali baxhal Dios Sprit Dxan xtenni
te cudazni nen lastooreni. Ndjza rexangl Dios ni
rbéjz xhaguibaa rlajz gacbeerureni rediidxga.

Xcdlnabannayanu nez loj Dios

13 Ni'cni, colsanij xcériejntu, colgusudzu'tz las-
tootu, guideb lastootu colyenloj yalracndj xten Dios
ni abia'n diidx xca'nu che guibisac Jesucrist lo
guedxliuj. 14 Gactu si'c biuux nani rusoob xtidx
xtadni. Na'cru xcdjbtu guntu redzunguijdx ni be-
jntu galoo che gajdtu gumbee Dios. 15 Dios ni gule
la'tu najc dxan. Sigajcza la'tu, loj guiralii ni rujntu
colyajc bendxan. 16 Sa'csi lo xtidx Dios caj scree:
“Sajctu bendxan sa'csi nara naca dxan.”

17Palgala'turniitu “Dad” lo Dios nani tebloj rujn
yalguxhtis loj guiraa bejn xcuent dzuun ni bejnni,
la'tu ridjl guidxejbtuni guiraa dxej ni nabansijctu
lo guedxliujre. 18 Anajntu di Dios nudeed yélnasa'c
ni rnitlojdi, si'c oor ndjza pla't, te baslaani la'tu
lo recostumbr ni cua'tu lo retoxtadgoldootu. Re-
costumbrga xhet sa'cdireni. Di Dios nudeed oor
nicla pla't te baslaani la'tu, 19 badeedni rejn ni
sacduxh te baslaani la'tu loj xtojltu. Rejn si'c xtiejn
te xiil ni naya, xhetpac najcdini, xtiejn lagajc Je-
sucrist. 20 Guliipacni che gajdli guirixtiej guedxli-
ujre, gule Dios Jesucrist, niluxh najru, nen redx-
elult che gajd guedxliujre nitloj, biddluilojni par
Xcdalnasa'ctu, 21 1a'tu nani rililajz xtidx Dios xcuent
Jesucrist. Luxh Dios baspansac Jesucrist loj re-
bengut, badeedni yélrnibee lojni, ni'cni ahuililajztu
xtidx Dios, luxh Diostis cayenlojtu naj.

22 Naj sa'csi abasoobtu xtidxliini, te si'c abasiatu
lastootu te gac chandlajztu sa'tu, naj guideb
lastootu colchandlajzpac sa'tu. 23 Sa'csi acua'tu
xXcdlnabancoobtu xcuent xtidx Dios ni najc par
tejpas, et xcuentdi xtidx ben guedxliuj ni rnitloj.
La'tu najctu si'c cuaan ni rliejn lo bejdz ni sidad
xhaguibaa, xhet lo bejdzdi ni rnitloj. 24 Galooli
gunii Dios scree:

Guiraa reben guedxliuj najc si'c recuaan,
guiraa Xcdlnasa'creni najc si'c reguii ni rcaj lo
cuaan,
recuaan rgol, lirtejbza reguii xtenni,
25 niluxh xtidx xtad Jesucristnu rsiudzu'tzni tej-
as.
Luxh c{)iidxre najc diidx ni basule'reni lojtu.

1 Ni'cni colgusaan guiraa redzunguijdx ni yu' lo
guedxliuj, na'c gusgueetu sa'tu, na'c guntiop la-
jztu, na'c chuguij lajztu xhixten sa'tu, na'c guiniyaj
sa'tu. 2 Si'c riojl rebéznite' le'ch, si'cza colquiil xtidx
Dios par sprittu. Coljiojl xtidx Dios te gustioobruni
la'tu lo yélruslaa lo dojl, 3 palga agucbeetu lacti
hueen najc xcélracndj Jesucrist.

Crist najc si'c te guij ni nabajn

4 Colguibig loj Jesucrist ni najc si'c te guij ni
nabajn. Laani suniidx ydlnabajn par tejpas loonu.
Rebejn badzucaj guijga, niluxh Dios gulenini
sa'csi sacduxhni. 5 Sigajcza tejgatu najctu si'c guij
ni nabajn, ni'c colgusaan xca' Dios la'tu, reguibajn,
te con la'tu gunchee Dios te yu' cadro cudéaz Sprit
xtenni, te gactu rexpixhojz Dios, nani nayapac
lastooreni. Ni'cni sa'csi najctu tejtis con Dad Je-
sucrist sudeedtu lo Dios guiraa Xcdlnasa'ctu con
xprit xtentu. Dee najc nani rchaglajz Dios. 6 Sa'csi
galooli gunii Dios scree:
Agule'cd te bejn nen guedx Sion, nalajznu

Jerusalén,
ni gacsi'c te guisa'c, te guiro nirsiuj squiin te yuro.
Chutis bejn ni chalilajz xtiidxni, dini jianxtujy.
7 Lojtu ni ahuililajz xtiidxni najcni si'c te guisac-
duxh, niluxh loj renani gajd chalilajz xtiidxni,
najcni:
Guij ni gulélaz renani cayunchee yu',
lagajc guijga gujc guijpac ni baliib squiin xten
yuga

8néjza:
Te guij ni rliaj ni' bejn, ni ruzalta'reni,

laareni riajbreni sa'csi direni gusoob xtidx Dios,
luxh agunibexgaa Dios nitlojreni.

Renani gule Dios

9 La'tu najctu te cuaa bejn ni agule Dios, tej-
gatu najctu rebixhojz ni najc si'c reii Xten Dios.
La'tu najctu te bennaya, te bensa'c, rexpejnpacni.
Aguleni la'tu te gusule'tu reyélnasacduxh ni bejn
Dios ni gurejdxtu che guyu'tu lo nezyunacéjy xten
guedxliujre te biu'tu lo nezyuj ni rdimbichasejz
xten Dios. 10 La'tu galoo rut najcditu, niluxh naj
najctu rexpejnpac Dios. Galoo gajd Dios gulasla-
jztu, luxh naj abalaslajz Dios la'tu.

Colguibajn lo xnezyuj Dios

11 Rebetza ni sanélaza, nabajntu lo guedxliujre
si'c benzijt, ni rbdjz te laad, ni'c rniabduxha lo-
jtu, na'c guntu recosguijdx xten guedxliujre, ni
rutijl nen lastoo bejn te cudlazreni Xnezyuj Dios.
12 Colguibansa'c lal ni yu'tu loj rebenzijt ni di gac
xpejn Israel te palga guiniyajreni la'tu gdbreni
najctu benlatsiaj, che fiireni redzunsa'c ni rujntu,
silid'ppacreni Xpala'n Dios che jiddsac Jesucrist te
gunni yalguxhtis.

13 Ni'cni, sa'csi huililajztu xtidx Jesucrist,
colgusoob xtidx guiraa reni rnibeetu lo guedxliu-
jre, si'c najc presidentro, 14 regubernadoor nani
ruxhalni te rujnreni yélguxhtis rebendojl néjza
te guilid'pni xpala'n reben nani laaca rujnreni.
15 Sa'csi Dios rlajz guntu recossa'c te cuecdxitu
rextidxnayddl ni rnii reni di rlajz gumbee didxlii
xcuent Jesucrist.

16 Colguibajn si'c bejn ni rut rnibeedi, na'cza
guntu latsiaj sa'csi rut rnibeeditu, colguibajn si'c

guinibee Dios. 17 Ga'ptu yélnadolajz loj guiraasi
bejn. Colchandlajz sa'tu ni rililajz. Colguidxejb Dios,
colguilid'p xpala'n presidentro.

Gudejd Jesucrist trabajw te baluiini xho jiennu

18 La'tu ni najc mos, guideb vydlnadolajz
colgusobdiajg guiraa xtidx rexlamtu, xhet ganaxdi
relamsa'c ni najc nadolajz, néjza relam ni najc
benguijdx. 19 Sa'csi rchaglajz ruhuii Dios te bejn
palga sa'csi rililajz te bejn xtidx Dios rujn bejn
huant che rdejdni trabajw luxh xhet bejndini.
20 Palga la'tu rujntu latsiaj ni'cni rusacsini la'tu,
¢xhi guntu gaan palga rujntu huant rdejdtu
trabajw?  Niluxh palga la'tu rdejdtu trabajw
sa'csi rujntu redzunsa'c, luxh rujntu huant, ni'c
najc laaca nez loj Dios. 21 Te guntu si'c gurejdx
Diostu, sa'csi gudejdza Jesucrist trabajw xcuenttu
te guluiini xho guntu che chanuutu lo xnezyujni.
22Laanidini niujn nicla tej dojl, laani dini nusguee
nicla tej bejn con didx-xhii. 23 Che guniyajreni
lojni, dini nudzu' yélrniyajga. = Che cadejdni
trabajw, dini nudzu' diidx niluxh bateedni lagajc
laani ladznaa Dios ni rujn yélguxhtissa'c. 24 Gudeed
Jesucrist trabajw si'c te bendolduxh, bacuaarenini
lo crujz te ro'c gusacsiduxh tiejxhni xcuent xtojlnu,
te na'c gunrunu dojl, te guibansa'cnu lo xnezyuj
Dios. Gudilguijdxreni tiejxhni te basiajcni la'tu.
25 Sa'csi galoo gujctu si'c rexiil ni rut rajpdi,
rijreni nezree-nezrec. Niluxh naj agubisactu lo
Xpaxtoortu ndjza nani randzu' xaimtu, Jesucrist.

3

Xho nanab guibanndjtu chddltu

1Sigajcza la'tu, regunaa ni abachnaa, colgusoob
xtidx chdaaltu, te mase yu' tejreni ni di chalilajz
xtidx Dios, sililajzni xtidx Dios sa'csi fiini xho
rujntu mase xhet rniidilu. 2 Sa'csi fiini xho ri-
ulu xtiidxni ndjza xho rniilu nadolajz lojni, néjza
xho nabannésa'cluni. 3 Na'c gusucheetu ganax
lo jiaatis, si'c najc guichniil yejctu, ndjza biaoor
ni rcaj diajgtu, guejntu, naatu, ndjza ladsa'c ni
najc sacru. 4 Colgusuchendj lastootu yélnadolajz,
yélrbecdxi lajz, ndjza ydlsandlajz, sa'csi direni nit-
loj, luxh sacduxhreni nez loj Dios. > Galoo si'cza
bejn regunaa ni gujc xpejn Dios ni huililajz xtidx
Dios, basucheereni lastooreni, basoobreni xtidx
chéalreni. 6 Si'c gujc toSara, basobdiajgni xtidx
toAbram, guniizani lo toAbram, Dad. Naj najctu
si'claani palga rujnturedzunsa'c, ndjzana'c guidx-
ejbditu.

7 Sigajcza la'tu, niguii ni abachnaa,
colguibanndsa'c chdaltu.  Colgapdani sa'csi dini
gacnadip si'c te niguii; nanab guntu si'c sa'csindjza
lojreni badeed Dios yélnabajn par tejpas. Colyejn
si'c, te gucuadiajg Dios che cuedx-guiniabtu lojni.

Renanirdejd trabajw che laaca rujnreni

8Dee najcni canid loj guiraatu, saru colguibanndj
sa'tu. Colgulaslajz sa'tu, colchandlajz sa'tu
si'c rindlajz te niguii bejtzni. Gactu bensa'c,
bennadolajz. ° Na'c gudzu'tu didxguijdx che
guiniireni didxguijdx lojtu, na'cza gudzu'tu
didxyaj che guiniireni didxyaj lojtu. Alga gunab
lo Dios gacndjnireni, sa'csi ni'cni gule Dios la'tu,
te sica'zatu reydlnasa'c ni guniidxni lojtu. 10 Sa'csi
scree caj lo xtidx Dios:

Nani rchaglajz guibajnni,
luxh rlajzzani saru tedni redxej lo guedxliujre,
sugudxojnni guinii ro'ni didxnaj néjza didx-xhii.
11 Guibicajni loj redzunguijdx, sugunni
redzunsa'ctis.
Suquiilni yalrbedxi te ni'c chanuuni.
12 Sa'csi ruhuii Dios rebejn ni rujn dzunsa'c,
rucuadiajgzani xtiidxreni che rniabreni lojni.
Niluxh rudzuréni lojni, rbélazzani renani rujn lat-
siaj.
13 ¢Chu laa ni gun latsiaj la'tu, palga la'tu rbaali
lajztu rujntu dzunsa'c? 14 Palga caxijsi tedtu
trabajw che guntu redzunsa'c. jChicbaatu! Na'c
guntu xhigab, niclaza guidxejbtu xcélruchejbreni.
15 Colgusaan guinibee Dad Jesucrist nen lastootu,
gususin te gudzu'tu diidx loj reni rniabdiidx lo-
jtu xhicuent runlojtu guibi' Jesucrist. Guideb
yalnadolajz saru gudzu'tu diidx. 16 Colguibansa'c te
cuedxi xcélriejntu te che guiniyajreni la'tu sa'csi
nabansa'ctu 1oj Crist, jianxtujy reni rniyaj la'tu.
17 Sa'csi hueenru tedtu trabajw che cayuntu te
dzunsa'c, palga si'c rlajz Dios, lacuaa tedtu tra-
bajw sa'csi cayujntu dojl.

18 Sa'csi sigajcza tejtis gujt Jesucrist xcuent rex-
tojlnu. Xhetliidi xtojlni guyu' nez loj Dios, niluxh
gudejdni trabajwduxh xcuent rebendojl. Bejnni
si'c te gac guibignu lo Dios sa'csi gujt tiejxh
Jesucrist, luxh guyusac sprit xtenni lo tiejxhni
te gubansacni. 19 Che gajd xpritni guibisac lo
tiejxhni, huij spritni basuleni diidx loj resprit ni
yu' latzguiib. 20 Respritga najc renani di nusoob
xtidx Noé che basule'ni xtidx Dios lojreni. Guléjz

Dios rebejnga guiraa redxej ni cayujn Noé bar-
cwro agujc xchero. Baslaa Dios Xcédlnabajn xhujntis
bejn, xhet gujcdireni gudejdreni lo nisguiro ni
biajb guideb guedxliujre. 21 Che robnisnu naj, rus-
naalajznu rebejnga; yalrobnisga ruluiloj xho ruslaa
Diosnu lo dojl. Et sa'csi ridjt beed lo tiejxhnu
nen nisga, alga sa'csi dxejc rniabnu lo Dios guni-
idxni te xcdriensa'c, sa'csi sajc Xxca'nuni xcuent ni
gubansac Jesucrist lo rebengut. 22 Che birii Jesu-
crist loj rebengut, biu'ni xhaguibaa cadro gurejni
xladbee Dios tero'crnibeenilojrexangl Dios, ndjza
loj guiraa resprit ni rajc rnibee, ni yu' lo guedxliuj
ndjza xhaguibaa.

4

Colyejn xtzuun Dios

1 Ni'cni sa'csi agudejd Jesucrist trabajw cuajni
lo crujz xcuentnu, sigajcza la'tu ridjl guntu xhigab
sidejdtu trabajwlo guedxliujre sa'csinani agudejd
trabajw, diruni gun dojl, 2 te guideb nabajnni lo
guedxliuj, guibajnni si'c rlajz Dios, diruni guibajn
te gunni redzunguijdx xten guedxliujre. 3 Sa'csi
bejntu si'ctis ni rlajztu galoo, bejntu si'c rujn re-
bejn ni di gumbee Dios, bejntu si'cni rlajz tiejxhtu,
bejntu latsiaj, gusojztu, bejntu relaniro, gudedcaj
gusojztu, luxh bejntu cosxtuiduxh bazuxhijbzatu
loj rebanédbdxab. 4 Dxejcti rebejn ni rujn recosga
naj, rdxelojreni sa'csi dirutu gun ni rlajzreni, ni'c
rniyajreni la'tu. 5 Niluxh laareni suureni nez loj
Jesucrist ni agojl gun yalguxhtis loj guiraa rebejn,
rebejn ni nabajn ndjza renani agujt, te gusule'reni
xcuent nani bejnreni. 6 Ni'cni basule' Jesucrist



1 Pedro 4:7 X 1 Pedro 4:15

xtidx Dios loj reni agujt, te mase che gubajnreni
lo guedxliuj gujcreni yalguxhtis si'ctis ni rajc be]n
dxejc gujtreni, naj sprit xtenreni sinuu guibajn si'c
nirlajz Dios.

7 Asidddzungajxh dxej che guibisac Jesucrist lo
guedxliujre. Ni'cni ganax laaca colyejn xhigab,
colgusin Xcdriejntu te saru cuedx-guiniabtu lo Dios.
8 Niluxh ni maazru sajc najc yalsandlajz resa'tu
sa'csi che rindlajztu resa'tu, riallajztu xtojl sa'tu.
9 Saru gurendj bejn ni rdzujn rolijzlu, na'c jiejytu.
10 Abaniidx Dios loj tejgatu te dzuun ni sajc
guntu. Dzuunga colyacndj resa'tu, te si'c guluiitu
lo resa'tu laaca cayunsa'ctu guira'ti nani baniidx
Dios lojtu. 11 Palga tejtu najc xtzuunni gului-
ini xtidx Dios, suguiniini ascanu najcni xtiidxpac
Dios. Palga tejtu najc xtzuunni gacndjni sa'ni,
sugunnini, guideb yalnadip ydlnadaan ni rudeed
Dios lojni, te guira'tis ni rajc sujn guilid'p xpala'n
Dios xcuent Jesucrist. Sa'csi laatisni ridjl cha'p
xpala'nni, laatisni ridjl guinibeeni tejpas. Sugacni
si'c.

Xho nanab tednu trabajw

12 Rebetzd ni sandlazd, na'c guidxelojtu sa'csi
cadejdtu trabajw ni najc si'c guiboo, ni sidad te
gactu preeb. Na'c guntu xhigab xhichani'c casi-
ajctu. 13 Colguibalajz sa'csi sigajc ni cadejdtu tra-
bajw sa'ni gudejd Jesucrist, sigajcza sibalajztu che
guiluiloj xcalrdimbicha' Jesucrist. 14 Palga rniya-
jreni la'tu sa'csi rililajztu xtidx Jesucrist, chicbaa
la'tu, sa'csi rbdjz Xprit Dxan xten Dios guideb
xcalrdimbicha'ni nen lastootu. 15 Gunatiro, andi
gusaantu ted tejtu trabajw sa'csi bagu'ttu bejn, o

sa'csi gulajntu xhi xten bejn, o sa'csi bejntu latsiaj,
0 sa'csi huichu'ni lo xcuent sa'ni ni xhet nungdjldi
gacbeeni. 16 Palga yu' chu tej tedni trabajw sa'csi
rililajzni xtidx Jesucrist, na'c guitujyni, alga sug-
uilid'pni xpala'n Dios xcuent Jesucrist.

17 Abidzujn dxej che ganid rexpejn Dios ted tra-
bajw. Luxh palga ganid nuurnu gacnu yalguxhtis
luxh ahuililaaznu xtiidxni, jxhocha gun rebejn
nani di chalilajz xtidx Dios xcuent Jesucrist! 18 Lo
xtidx Dios caj scree:

Lacti naganlajz rliaa rebennaya lo dojl,

¢xhocha gundjni rebejn nani di chalilajz xtidx Dios
ndjza rebendojl?

19 Ni'cni, guiraatu nani cadejd trabajw xcuent

xtidx Dios si'cni rlajz Dios, colgudeed xprittu lo

Dios ni di gusguee, ni bencheetu, te chanuutis

guntu ni rigjl guntu.

S

Ydlrulijdx loj renani ahuililajz xtidx Dios

INaréa nacé te bengool, bahuia trabajw ni gudejd
Jesucrist, bahuidza xcdlrdimbicha' Jesucrist ni guni-
idxni loonu che guibisacni lo guedxliujre. Ni'cni
rulidxa la'tu ni najc rebengool, 2 colgajp renani
rililajz xtidx Dios nani rajptu fiipactu xhirujnreni.
Colga'preni si'c te bejn ni rajp xiil, colyejnni guideb
yejc, guideb lajztu. Colyejn si'c sa'csi si'c rlajz
Dios guntu, na'c gunlojtu meel. Colguibalajz caya-
jptu rexpejn Dios. 3 Na'c guinibeetu lojreni si'c
rnibee te lam loj reni rujn xtzuunni, colguluiireni
xho gunreni con xcélnabansa'clu. 4 Che guibisac

Jesucrist, ni rajp nuure, laani suniidxni Xxcuentnu,
te yalnasacduxh nani dipac nitloj.

5> Sigajcza la'tu ni najc bi'n, colgusobdiajg xtidx
rebengool. Guiraatu coljiu xtidx sa'tu, colguluii
sa'tu guideb nadolajz. Sa'csi:

Dios rbélaz rebejn ni runnaro lagajc laareni,
niluxh racndjni rebejn ni najc nadolajz.

6Ni'cni guideb yéalnadolajz coljiulo Dios sa'csirajpni
yalrnibeduxh, te guilid'pni xpala'ntu che gal dxej ni
guibisacni. 7 Colgudeed guiraa reydrsia' ni yu' las-
tootu lo Jesucrist te guscuecdxini Xcdriejntu sa'csi
laani sandlajzni la'tu.

8 Colgusanij xXcdriejntu, colsusin sa'csi rdxe'ch
bendxab lojtu, cansaxhiga'tzni si'c te beedz nialajz,
caguiilni chu guxhinni. 9 Colsudzu'tz nez lojni,
guideb lastootu colchalilajz xtidx Dios, sa'csi
anajntu sigajcza cayunndjni guiraa rebetznu
ni nabajn lo guedxliujre. 10 Che agudejdtu
trabajw tiop-chon dxej, Dios nani rajp guiraa
yalracndj, nani gurejdx la'tu te ndjza la'tu xca'tu
xcalrdimbicha'ni xXcuent lagajc Jesucrist, lagajc
laani sunsa'cni la'tu, bejn ni rsiudzu'tz lo xtiidxni,
bejn ni nadip lajzni, bejn ni di guidxejb. 11 Laani
rajpni yalrnibeduxh par tejpas, guilid'pnu xpala'nni
par tejpas. Sugacni si'c.

12 Siadna Silvan guijtzre lojtu. Rund xhigab na-
jeni te bejn nani huililazsa'c xtidx Dios. Abacuaa
bale'si diidxre lojtu te gulidxa la'tu, te guinilia lo-
jtu dee najc xcélracndjpac Dios. Colsudzu'tz Xxcuent
yalracndjre.

13Rexpejn Dios ni re' lo guedx Babilonia ruxhal
xtixtios lojtu sa'csi gule Dios la'tu sigajc guleni



1 Pedro 5:14 xiii 1 Pedro 5:14

laareni. Marcw, ni najc si'c xi'nd, ruxhalza xtixtios
lojtu. 14 Colguinii “xchan” lo tejga sa'tu ro'c.

Rniaba lo Dios guscuecdxini lastoo guiraatu ni
rililajz xtidx Crist.

